
				এই পাতাটির মুদ্রণ সংশোধন করা প্রয়োজন। 
৪২২
খাম্বাজ–কাওয়ালি । প্রাণে, বধো না বধো না মদনমোহন। কালীয়েরে রক্ষা কর ওrহ কালিয়ে রতন । ভুজঙ্গে রাখ ত্রিভঙ্গ, পাতালে তুমি ভুজঙ্গ, ভুজঙ্গের শিরোমণি ভুজঙ্গ ;– ভুজঙ্গিনী হুই, ভুজযোড়ে কই, মহাভুজঙ্গ স্বগুণে রাখ ক্ষুদ্র ভুজঙ্গের জীবন ॥
সুরট মল্লার—একতালা। কহে যশোদা কতরে ।
ঘন ঘন উথলে জল নয়নসাগরে। বলে আমার নীলমণি, মুনির মাথার মণি
ফণীর মাথায় তারে কে দিলরে। বলে আর যশোদা নিরখে সে বারি, কালবারি মধ্যে শোভে কালবারী ; বলে কৃষ্ণে দংশে ফণী, সে যে মহাফণী,
অনন্তদেবেরে চিনতে নারে ॥
विउॉम-८ङ७ ।। বৃন্দাবনে, একাসনে, বিরাজিত দুইজনে । প্রেমময়ী রাজনন্দিনী, কমলিনী কৃষ্ণ সনে। বনমালা বিলম্বিত, উভয় গলে শোভিত, কোটিচন্দ্র পদাম্বিত, মন ভুলে দরশনে – রাই অঙ্গে নীলাশ্বরী, পীতবসন পরে হরি, রসিক কহিছে মরি, কি শোভিত পদ্মাসনে ॥
খাম্বাজ-একতালা । কৃষ্ণের কালরূপ হ’য়ে কাল রূপ, কি কাল ঘটালে ওগো প্রাণ সই। কাল ফণী প্রায় দংশিছে আমায়,
সে কাল ভাবিয়ে আমি কাল হই। যেন জলধর মধ্যে শশধর, সখি ধর ধর,
ধরগো বংশীধর, ব্ৰহ্মজ্ঞানে ধর কিম্বা ধ্যানে ধর, কে ধরে অধর অধরচাদে ঐ । যুগল রাঙ্গ পায় কত শোভা পায়, বিনা সে কৃপায় কে পায় ছুটি পায়, রসিক নিরুপায়, না দেখি উপায়, ও পায় প্রাপ্তি বই।
|
বাঙ্গালীর গান ।
আলাইয়—কাওয়ালী। সখি বল বল দুঃখ কারে কই । বাস না পাইলে আর বাস না যাইব সই । কেন বা ত্যজিলাম বাস, না পাইলাম পীতবাস,
শু্যাম সঙ্গে সহবাস হল কৈ ৷ কি লাঞ্ছনা কুলাঙ্গন উলঙ্গিনী হয়ে রই ॥
খাম্বাজ-ঠেকা । • সধি, ভয় পাইও না তরঙ্গে তবে । যদি সে হরির পদ-পল্লবে লবে। পরম জ্ঞানে কর যত্ন, তবে পাবে পরম রত্ন, চিনিতে কি পারে সখি, কেশবে সবে ॥
পরজ—আড়াখেমটা । হরি, কে জানে তোমার ভঙ্গিভাব। কি ভাবের প্রাদুর্ভাব ; নামটি করুণাময় কপট স্বভাব। কারে কাদা ও কারে হাসাও, কারে বা অকুলে ভাসাও, হৃদয় নিদর মটবর—স্বভাবে ভাবিতে হয় ভাবের অভাব।
বাগঞ্জ-ভিয়ট । কি শোভা শ্ৰীবৃন্দাবনে। বিরাজিত কিশোর কিশোরী একাসনে । নীরদে তড়িত যেমন, শুমের বামে রাধা তেমন, সুখে শুক শারী, সারি সারি নিরখিছে সম্বনে ॥
ভৈরবী—একতালা । গেল গেল গেল গে৷ কুল, হাসিল গোকুল, সে মজার গোকুল ব্রজে যে চরায় গে'-কুল । আমরা কুলের নারী, গোকুলে থাকিতে নারি, গোকুলচাদের বাণী শুনে ;–ওগো প্রাণ সই, কথা করে কই, অকুলকাণ্ডারী কেন করিল আকুল। দিলে তার প্রতি কুল, লোকে হয় প্রতিকূল,
জীবন ব্যাকুল চিত্ত নিরাকুল,— আর কি আছে স্কুল যোগ্য নারীকুল, গিয়ে হারামে দুকুল, গিয়েছে ছকুল ॥

